
RAPPORT ANNUAL 1965
SECZIUN STUDENTICA DALLA ROMANIA

En quei rapport lessen nus dar
als preziai lecturs ina cuorta sur-
vesta dil curriu e passau en la
Secziun studentica dalla Roma-
nia duront igl onn 1965. Il pro-
gram da lavur cumpigliava ac-
ziuns cun ina tradiziun ed isonza
sper ideas e realisaziuns novas.
Quei che dat immediat en egl per
niev: la fusiun da Corv e Talina,
la revisiun dils statuts, 1'acziun
da referats.

Igl onn 1965 ei il comite secum-
ponius dils suandonts students:

President:

Isidor Winzap, fil.
Falera/Friburg

Vicepresident:

Leo Capaul, teol.
Tersnaus/Cuera

Actuar:

Arnold Spescha, fil.
Pigniu/Turitg

Administratur:

Ervin Caduff, ec.
Tavanasa/S. Gagl

Redactur:
Giusep Decurtins, fil.

Trun/Turitg

Las duas radunonzas generalas
havein nus salvau sco usitau da
Pastgas a Glion e da s. Stefan a
Trun. Ils commembers dalla Sec-
ziun studentica ein vegni orien-
tai en scadina Talina entras in
rapport dil president. Al fideivel
e capavel redactur partent, Giu-
sep Decurtins, che ha redigiu il
grond diember da 11 Talinas, ex-
primin nus in engraziament spe-
cial.

PROGRAM DA LAVUR

Cun caschun da miu engrazia-
ment per la nomina da president
havevel jeu presentau cuorta-
mein alla radunonza las lingias
principalas da nies program
da lavur. La devisa seclamava:
Lavur cumina e collaboraziun
cun la Romania gronda. Sut ’col-
laboraziun culla Romania’ figu-
rava oravontut la retscherca
sistematica dils commembers ed
amitgs dalla Romania e la crea-
ziun d’ina cartoteca cumpleta.
Per haver success en quella in-
terpresa stueva ina premissa den-
ton esser segirada: la libertad
en damonda ‘de e da’ per tuts e
dapertut.

Essend che quei postulat ha buca
anflau grazia avon la radunonza
generala dalla Romania, havein
nus students buca saviu surpren-



der quella retscherca. En in da
quels temps burasclus fuss il
success tuttina staus minims ed
igl intent primar da nossa re-
tscherca — da saver presentar
alla Ligia Romontscha in diem-
ber da commembers che havess
corrispundiu alla forza da nies
intschess romanian — buca con-
tonschius.

I. Acziuns e problems interns

1. Contact denter comite,
academias e students

Il comite ei staus decentralisaus
propi per fuorma. Consequen-
tamein ei il contact persunal
staus engrevegiaus per temps e
nus havein stuiu serestrenscher
cullas sedutas duront il semester
e collaborar plitost sin via da
circulara.

Mintga commember dil comite
ei staus dessignaus da formar la
punt necessaria denter la supra-
stonza e las academias ed uniuns
romontschas. Las visetas usitadas
han giu liug a Sviz, Cuera e
Musteér.

Il contact culs students en gene-
ral ei buca adina il meglier. Duas
radunonzas ad onn ei memia
pauc. Nus stuein anflar el futur
ina sligiaziun pli cuntenteivla.

2. Preperativas per ’ediziun
da novs statuts

La cumissiun incaricada cun las
preparativas da novs statuts ei
- seradunada e seconstituida du-
ront il camp studentic a Vella.
Sut il presidi da Dumeni Colum-
berg ha la cumissiun conciudiu
d’instradar in studi minuzius digl

origin e dil svilup dalla Romania
e dalla situaziun hodierna dalla
Secziun studentica. Quella re-
tscherca plitost historica ei ve-
gnida cumpletada cun ina eglia-
da el futur. L’entschatta profun-
da e seriusa empermetta in inter-
essant resultat.

3. Vendita dil Vademecum

Nus havein interpriu oravontut
duas acziuns principalas da ven-
dita en la Cadi ed en la Foppa.
Plinavon ha la Romania surpriu
500 exemplars. Ad ella auda nies
engraziament.

4. Acziun referats

Quei punct figurava buca alla
bial’entschatta el program da
lavur. Nus havein aschuntau el
pér el decuors dalla stad. Igl
intent fuva d’organisar denter
ils students ina acziun da refe-
rats, oravontut per las cumpi-
gnias da mats, per crear cheutras
in contact cun la giuventetgna
buca studentica. Quei havess lu-
biu d’activar e mobilisar empau
las forzas avon maun, d’entusias-
mar e perschuader giuvens e
giuvnas dalla schientscha romon-
tscha. Il resun a nossa circulara
ei deplorablamein staus minims.

II. Moviment interromontsch

1. Camp studentic
interromontsch

Il 5avel camp studentic ha giu
liug a Vella. Il tema seclamava
«Instrucziun burgheisa». Deplo-
rablamein astgan ins strusch
numnar il camp interromontschs,
essend ch'ils Engiadines han

205



muncau. Quala ei bein la ra-
schun? — Lein sperar ch'els
anflien pli tgunsch la via l'autra
ga en Surmir! — A Marcus De-
funs, il premurau organisatur
digl instructiv camp, exprimel
jeu in grond Dieus paghi.

2. Fusiun Corv e Talina

La Secziun studentica dalla Ro-
mania e la Ladinia han giu con-
cludiu da fusiunar lur periodicas.
Dapi 1965 cumparan Corv & Ta-
lina en nova fuorma sco empre-
ma gasetta interromontscha. Il
resun da quella ‘maridaglia’ ei
staus en general buns. Da gia-
vischar fuss ina spediziun cen-
trala.

3. Exposiziun ambulonta

I1 procuratur dall’exposiziun, Leo
Capaul, quintava saver surschar
l'exposiziun per 6 jamnas a
Claustra, nua ch’ella fuss ve-
gnida incorporada en las Jamnas
d’art. Quei ei denton buca stau
pusseivel, essend che Claustra ha
giavischau l’exposiziun per 1966,
a caschun d’ina manifestaziun dil
lungatg romontsch.

Plinavon ei il procuratur s’adres-
saus a Lucerna, Zug, Winterthur,
S. Gagl e Berna. Muort inter-
venziun da Dr. Andri Peer ha-
vein nus finalmein saviu pre-
sentar l’exposiziun per 1 meins
a Winterthur. L’avertura ha giu
liug cun la cooperaziun dil chor
mischedau dall’Uniun Grischuna
da Winterthur, ed in discours sur
problems romontschs da Dr. A.
Pecr. 11 success ei staus détg cun-
tenteivels.

Alla fin da miu rapport s’auda
ei d’adressar a mes amitgs dil
comite in cordial e sincer engra-
ziament per la confidonza de-
mussada e la buna collaboraziun.
Cordial Dieus paghi a tut quels
ch’han gidau cun plaid e cussegl,
prestau lavur el zuppau ed ein
buca vegni numnai.

Falera, mars 1967

Per la Secziun studentica
dalla Romania

Il president: Isidor Winzap

RAPPORT ANNUAL
DELLA ROMANIA
PER 1965

Cun quellas paucas lingias vulein
nus orientar cuortamein ils lec-
turs digl Ischi sur dils fatgs im-
purtonts capitai el ravugl della
Romania duront igl onn 1965.
En quei interval ei la supraston-
za della Romania seradunada 4
gadas. Denton han buca tut las
damondas ed acziuns discutadas
saviu vegnir liquidadas.
Attenziun speciala havein nus
attribuiu a nos organs offizials:
Nies Tschespet ed Ischi. Cun
I’ediziun de quels annuaris sa la
Romania satisfar il meglier a siu
intent primar che ha per mira de
promover lungatg e cultura sin
intschess romanian.

La 44avla annada de «Nies
Tschespet» el comparida il no-
vember 1965. Quei cudischet por-
scha al lectur romontsch entgins
raquents da nies scribent popu-

